
ᖁᐱᕐᕆᓐᓇᖅᑐᑦ ᐃᖃᓗᖕᓂᑦ ᐊᒻᒪ  
ᐃᒪᕐᒥᐅᑕᓂᑦ ᐆᒪᔪᓂᑦ ᐊᒻᒪ ᐃᖃᓗᐃᑦ

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?

 ᖁᐱᕐᕆᓐᓇᖅᑐᑦ ᐃᖃᓗᖕᓂᑦ ᐊᒻᒪ ᐃᒪᕐᒥᐅᑕᓂᑦ 
ᐆᒪᔪᓂᑦ ᒥᑎᖦᖢᑎᒃ, ᐊᖕᒪᓗᖅᑕᐅᓪᓗᑎᒃ 
ᓱᓪᓕᓂᐅᕗᑦ. ᖁᐱᕐᕈᒃᓴᖅ (ᐱᕈᐊᓂᙱᑦᑐᑦ 
ᓱᓪᓕᓂᑦ) ᐊᒻᒪᓗ ᐱᕈᐊᓂᒃᑐᑦ ᓱᓪᓕᓂᑦ 
ᐃᓛᓐᓂᒃᑯᑦ ᑕᑯᔭᐅᔪᓐᓇᖅᐳᑦ ᑎᒥᐅᑉ 
ᐊᐅᓚᔾᔪᑎᖓᓐᓂ ᐅᕝᕙᓘᓐᓃᑦ ᐅᕕᓂᖓᓂ 
ᐃᖃᓗᖕᓂᑦ, ᑭᓯᐊᓂ ᐃᓛᓐᓂᒃᑯᑦ 
ᑕᑯᔭᐅᔪᓐᓇᙱᓚᑦ.

 ᖃᐅᔨᒪᔭᐅᙱᓚᖅ ᖃᓄᑎᒋ ᐃᖃᓗᐃᑦ 
ᓱᓪᓕᓂᖃᖃᑦᑕᕐᒪᖔᑕ ᓄᓇᕗᒻᒥ.

 ᐱᕈᐊᓂᙱᑦᑐᖅ ᓱᓪᓕᓂᑦ ᐃᖃᓗᖕᓂᑦ 
ᑐᖁᑕᐅᙱᒃᑯᑎᒃ, ᐋᓐᓂᐊᓕᖅᑎᑦᑎᔪᓐᓇᖅᑐᑦ 
ᐃᓄᖕᓂ ᓂᕆᔪᓂᒃ ᐃᖃᓗᖕᓂᑦ.

ᖃᓄᖅ ᐃᓄᖕᓂ 
ᖃᓂᒻᒪᒃᑎᑦᑎᕙᒃᐸᑦ?

 ᐃᓄᐃᑦ ᓂᕆᔪᑦ ᐃᖃᓗᖕᓂ 
ᖁᐱᕐᕆᓐᓇᖅᑐᑦ ᖁᐱᕐᕈᒃᓴᓂᒃ 
ᑲᑭᓪᓛᑎᑦᑎᔪᓐᓇᖅᐳᑦ ᐃᒡᒋᐊᖓᓂ.  
ᐃᓄᐃᑦ ᐊᕿᐊᕈᖓᓂ ᐊᒥᕐᓗᒃᑖᕈᓐᓇᖅᑐᑦ 
(ᐋᓐᓂᐊᖅᑎᑦᑎᔪᓐᓇᖅᑐᓂ ᐊᕿᐊᕈᕐᒥ).

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑖᒃᑯᓇᓂ 
ᓱᓪᓕᓂᐅᔪᓂᑦ?

 ᐃᕐᕋᕖᔭᑲᐅᑎᒋᓗᒍ 
ᑐᖁᑕᐅᑐᐊᖅᐸᑕ. 
ᐃᕐᕋᕖᔭᑲᐅᑎᒋᙱᒃᑯᕕᐅᒃ 
ᐱᓚᐅᖅᑎᓪᓗᒍ, 
ᖁᐊᖅᑎᑲᐅᑎᒋᓗᒍ ᐃᖃᓗᒃ 
ᐃᕐᙲᓐᓇᑲᐅᑎᒋ. 

 ᐆᑦᑎᓗᒍ ᐃᖃᓗᒃ.  ᐆᑦᑎᓂᖅ 
ᐃᖃᓗᖕᒥᑦ ᑐᖂᑦᑎᕗᖅ 
ᓱᓪᓕᓂᓂᑦ ᐊᒻᒪᓗ 
ᐋᓐᓂᐊᓕᖅᑎᑦᑎᓇᔭᙱᓚᑦ.

 ᓂᕆᔪᒪᒍᕕᐅᒃ ᐃᖃᓗᒃ 
ᐆᑦᑎᓯᒪᙱᑎᓪᓗᒍ, 
ᖁᐊᖅᑎᖅᑳᕐᓗᒍ.  
ᖁᐊᖅᑎᑦᑎᓂᖅ ᐃᖃᓗᖕᓂ 
ᑐᖂᑦᑎᓂᐊᖅᐳᖅ ᑕᒪᒃᑭᓂᒃ 
ᐱᕈᐊᓂᙱᑦᑐᒥ 
ᐊᒻᒪᓗ ᐱᕈᐊᓂᒃᑐᑦ 
ᓱᓪᓕᓂᓂᑦ.  
ᖁᐊᖅᑎᓪᓗᒍ 
ᐅᓪᓗᓂᒃ 7-ᓂᒃ 
-20°C-ᒥᑦ 
ᓂᕆᓚᐅᙱᓐᓂᕐᓂ 
ᐆᑦᑎᓯᒪᙱᑎᓪᓗᒍ. C-20˚

-20˚ ᐅᓪᓗᓂᒃ 7-ᓂᒃ

ᖃᐅᔨᒪᔭᐅᙱᓚᖅ 
ᐃᖃᓗᖕᓂ ᐱᔅᓯᓕᐊᖑᓪᓗᑎᒃ 
ᑐᖂᑦᑎᕙᖕᓂᖏᓐᓂ ᖁᒪᖕᓂ.



ᖃᓱᓂᖅ

ᐃᖅᑲᐅᒪᒋᑦ: ᖃᓱᓂᖅ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᐊᒻᒪᓗ ᑐᖁᓐᓇᖅᑐᖅ ᖃᓂᒪᓐᓇᒥᙶᖅᑐᖅ 
ᑎᐱᖃᙱᓚᑦ ᓇᐃᔭᒃᓴᐅᓇᑎᒡᓗ.  ᖃᓱᓂᖅ ᑐᖁᓐᓇᖅᑐᖅ 
ᖃᓂᒪᓐᓇᒥᙶᖅᑐᕐᒥ ᑎᐱᑦᑎᐊᕆᒃᑎᑦᑎᕙᙱᓚᖅ 
ᐃᒍᓇᖅᓯᒪᔪᓂᑦ ᓂᕿᓂᑦ.  

ᓂᒡᓚᓱᖕᓂᖅ-
ᓴᒥᓪᓘᓐᓃᑦ

C4˚4˚

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?

 ᖃᓱᓂᖅ ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᑦ ᓇᓂᔭᐅᒐᔪᒃᐳᑦ 
ᐊᐃᕕᕐᓂ ᐊᒻᒪᓗ ᓇᑦᑎᕐᓂ.  
ᐅᖃᐅᓯᒃᓴᖅᑕᖃᕐᒥᔪᖅ 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᓇᓂᔭᐅᕙᖕᓂᖏᓐᓂᑦᑕᐅᖅ 
ᕿᓚᓗᒐᕐᓂ.

 ᖃᓱᓂᖅ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᑐᖁᓐᓇᖅᑐᓕᐅᕈᓐᓇᕆᕗᑦ 
ᖃᓂᒪᓐᓇᒥᙶᖅᑐᖅ ᐊᓂᕐᓂᒃᓴᖃᙱᑐᐊᖅᐸᑕ. 
ᑐᖁᓐᓇᖅᑐᖅ ᖃᓂᒪᓐᓇᒥᙶᖅᑐᖅ 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᓂᑦ 
ᖃᓂᒪᓂᖅᑖᖅᑎᑦᑎᔪᓐᓇᖅᐳᖅ ᐃᓄᖕᓂ 
ᑕᐃᔭᐅᔪᒥᒃ “ᖃᓱᓂᖅ”.

 ᖃᓱᓂᖅ ᖃᓂᒪᓂᖅ 
ᐱᒻᒪᕆᐅᔪᓐᓇᖅᐳᖅ 
ᐃᓄᖕᓂᑦ ᐊᒻᒪᓗ 
ᑐᖁᔾᔪᑕᐅᔪᓐᓇᒻᒪᕆᒃᐳᖅ. 

ᖃᓄᖅ ᐃᓄᖕᓂ 
ᖃᓂᒻᒪᒃᑎᑦᑎᕙᒃᐸᑦ?

 ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᐱᕈᕈᓐᓇᖅᐳᑦ ᐊᒻᒪᓗ 
ᓴᓇᓗᑎᒃ ᑐᖁᓐᓇᖅᑐᖅ ᖃᓂᒪᓐᓇᒥᙶᖅᑐᕐᒥ 
ᐊᓂᕐᓂᒃᓴᖃᙱᑐᐊᖅᐸᑕ. ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᐃᒻᒥᒍᑦ ᐃᓄᖕᓂ ᖃᓂᒻᒪᒃᑎᑦᑎᕙᙱᓚᑦ. ᑐᖁᓐᓇᖅᑐᖅ 
ᖃᓂᒪᓐᓇᒥᙶᖅᑐᖅ ᓴᖅᑭᑎᑕᐅᔪᖅ ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᑦ ᐃᓄᖕᓂ ᖃᓕᒻᒪᒃᑎᑦᑎᕙᒃᐳᑦ.

 ᐃᓚᖏᑦ ᑐᖅᑯᖅᓯᓂᐅᕙᒃᑐᑦ ᐊᒻᒪᓗ ᐃᒍᓇᖅᓯᐊᖑᔪᓂ 
ᓂᕿᓂᑦ ᐱᕈᐃᑎᑦᑎᔪᓐᓇᖅᐳᑦ ᖃᓱᓂᕐᓂ ᑐᖁᓐᓇᖅᑐᓂ 
ᐊᒻᒪᓗ ᓂᕿᖓᓂ ᐊᑦᑕᕐᓇᖅᓯᑎᑦᑎᓗᓂ ᓂᕆᔭᕆᐊᒃᓴᖅ. 
ᑐᖁᓐᓇᖅᑎᓕᖅᑎᑦᑎᓲᑦ ᓂᕿᑦ ᐊᓂᕐᓂᒃᓴᖃᙱᑎᓪᓗᒋᑦ. 
ᑕᐃᒪᓐᓇ ᑐᖅᑯᖅᓯᓂᐅᔪᑦ ᓂᕿᓂᒃ ᐊᑦᑕᓇᖅᐳᑦ ᐊᒻᒪᓗ 
ᑕᐃᒪᐃᓪᓗᐊᙱᓚᑦ: 

 ᐆᓯᒪᙱᑦᑐᓂ ᓇᑦᑎᕐᓂ, ᐊᐃᕕᕐᓂ 
ᕿᓚᓗᒐᕐᒥᓪᓘᓐᓃᑦ ᒪᑐᓯᒪᔪᓂ 
ᐊᐅᒃᑕᔫᓂᒃ ᐴᕐᓂᑦ ᐅᕝᕙᓘᓐᓃᑦ 
ᐊᐅᒃᑕᔫᓂᒃ ᓴᓂᒃᑯᕕᒃᓯᐅᑎᓂᒃ 
ᐅᖅᑰᓂᐅᔪᒥ 4°C ᖁᓛᓂ 
(ᐅᖅᑰᓂᖅᓴᐅᔪᒥ ᖁᐊᖃᐅᒻᒥᑦ)

 ᐆᓯᒪᙱᑦᑐᓂ ᓇᑦᑎᕐᓂ, ᐊᐃᕕᕐᓂ 
ᕿᓚᓗᒐᕐᒥᓪᓘᓐᓃᑦ ᒪᑐᓯᒪᔪᓂ ᐊᐅᒃᑕᔫᓂᒃ  
ᓴᓂᒃᑯᕕᒃᓯᐅᑎᓂᒃ ᓯᕿᓐᓂᖅᑐᒥ

 ᐃᒍᓇᖅᓰᓂᕐᒥ ᓂᕿᓂᒃ ᐅᖅᓱᒥᓪᓘᓐᓃᑦ 
ᒪᑐᓯᒪᔪᓂᒃ ᐴᕐᓂᑦ

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᖃᓱᓂᖅ?
 ᐲᕐᓗᒋᑦ ᐊᕿᐊᕈᖓᑦ ᐊᒻᒪᓗ 

ᐃᓇᓗᐊᖓᑦ ᓇᑦᑎᕐᓂ, 
ᕿᓚᓗᒐᕐᓂ ᐊᒻᒪᓗ ᐊᐃᕕᕐᓂ 
ᑐᖁᑕᐅᕌᓂᓵᖅᑎᓪᓗᒍ.

 ᑐᖅᑯᕐᓗᒍ ᐆᑦᑎᓯᒪᙱᑦᑐᑦ ᓂᕿᑦ 
ᐊᒻᒪ ᐅᖅᓱᐃᑦ ᓂᒡᓕᓇᖅᑐᓂ (4°C 
ᓂᒡᓚᓱᖕᓂᖅᓴᒥᓪᓘᓐᓃᑦ).

 ᐃᒍᓇᖅᓰᕙᙱᓪᓗᑎᑦ ᓂᐃᓂᒃ 
ᒪᑐᓕᖕᓂ ᐴᑉᓂᑦ. ᐃᓄᒃᓯᐅᑎᑦ ᓂᕿᑦ 
ᐃᒍᓇᖅᓯᐊᖑᓪᓗᐊᖅᐳᑦ ᓂᒡᓚᓱᒃᑐᒥ 
ᐊᓂᕐᓂᒃᓴᓕᖅᑎᑦᑎᔪᓐᓇᖅᑐᒥᑦ. ᐊᐅᒃᑕᔫᑦ 
ᐴᖑᔪᐃᑦ ᐊᒻᒪ ᐊᐅᒃᑕᔫᑦ ᓴᓂᒃᑯᕕᒃᓯᐅᑎᑦ ᕿᓚᒃᓯᒪᔪᓂ 
ᐊᑐᖅᑕᐅᓪᓗᐊᙱᓚᑦ ᐃᒍᓇᖅᓰᓂᕐᒧᑦ ᐃᓄᒃᓯᐅᑎᓂᒃ 
ᓂᕿᓂᑦ. 

 ᓂᖀᑦ ᐊᒥᐊᒃᑯᔪᑦ ᖁᐊᒃᑯᕕᖕᒦᑎᓪᓗᒋᑦ, ᐃᒐᐅᑉ ᐊᒻᒪ 
ᓵᑉ ᖄᖓᓂᐅᙱᑦᑐᖅ ᐅᓐᓄᐊᓕᒫᕐᒥ. ᕿᒪᐃᙱᓪᓗᑎᑦ 
ᓂᕿᓂᑦ ᐃᒡᓘᑉ ᐆᓇᕐᓂᖓᓂ ᐃᑲᕐᕋᐃᑦ ,ᕐᕉᖕᓂ 
ᐅᖓᑖᓄᑦ.  ᓂᖀᑦ ᐊᒥᐊᒃᑯᔪᑦ (ᓲᕐᓗ ᓇᑦᑎᐅᑉ ᖃᔪᖓ, 
ᓇᑦᑎᕐᒥ ᐊᒡᒍᐊᓚᕿᓵᖅ) ᐆᑦᑎᔭᐅᓪᓗᐊᖅᐳᑦ 10 
ᒥᓂᓪᓗᐊᓂᒃ ᓂᕆᔭᐅᒃᑲᓐᓂᓚᐅᙱᓐᓂᖓᓐᓂ. 

 ᖃᓱᓂᖅ ᑐᖁᓐᓇᖅᑐᖅ ᖃᓂᒪᓐᓇᒥᙶᖅᑐᕐᒥ 
ᑐᖁᑕᐅᔪᓐᓇᖅᑐᑦ ᐆᑦᑎᔭᐅᓂᕐᒧᑦ.  ᓂᕆᓗᓂ 
ᐆᑦᑎᓯᒪᑦᑎᐊᖅᑐᒥ ᓂᕿᓂᒃ ᖃᓂᒻᒪᖕᓇᙱᑦᑐᑦ. 

C4˚4˚

ᐅᖓᑖᓂ



ᑐᓯᐊᓪᓗᑦᑐᖅ,  
ᐃᒪᕆᐊᑦᑐᖅ

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?
 ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ ᐋᓐᓂᐊᕐᓇᖅ 

ᐱᑎᑕᐅᕙᒃᐳᑦ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᑕᐃᔭᐅᔪᒥ ᑐᓯᐊᓪᓗᑦᑐᒥᑦ.  

 ᑐᓯᐊᓪᓗᑦᑐᑦ ᓇᓂᔭᐅᕙᒃᐳᑦ ᐃᓚᖏᓐᓂ 
ᑐᒃᑐᔪᐃᓂᑦ ᓄᓇᕗᒻᒥ.  (ᑐᓯᐊᓪᓗᑦᑐᑦ 
ᐅᓂᒃᑳᕆᔭᐅᓯᒪᒋᕗᑦ ᐅᒥᖕᒪᖕᓂ 
ᑲᑎᐅᖅᑲᔪᓂᑦ, ᑭᓯᐊᓂ ᐱᑕᖃᒐᔪᙱᑦᑐᖅ.)   
ᐆᒪᔪᐃᑦ ᑐᓯᐊᓪᓗᑦᑐᑦ, ᐃᒪᕆᐊᑦᑐᓕᑦ 
ᑕᑯᒃᓴᐅᓂᖃᕈᓐᓇᖅᐳᖅ ᐳᕕᑦᑐᓂ ᓇᒡᒍᐊᕐᓂ 
ᐊᒻᒪᓗ ᕿᑐᙱᐅᕈᑎᖏᓐᓂᑦ. ᑐᓯᐊᖅᑐᓐᓇᖅᑐᑦ 
ᐱᓱᒍᓐᓇᖅᑑᔮᕐᓗᑎᒡᓘᓐᓃᑦ.  ᑐᓯᐊᓪᓗᑦᑐᖅ, 
ᐃᒪᕆᐊᑦᑐᖅ ᓱᕋᐃᑎᑦᑎᔪᓐᓇᖅᐳᑦ ᓇᔾᔨᔪᓂᒃ 
ᐆᒪᔪᓂᑦ.

 ᐃᓛᓐᓂᒃᑯᑦ ᐆᒪᔪᐃᑦ ᑐᓯᐊᓪᓗᑦᑐᓖᑦ 
ᓴᓗᒃᑎᑦᑐᓐᓇᖅᐳᑦ ᖃᓂᒪᔫᔮᕐᓗᑎᒡᓗ.  
ᐃᓛᓐᓂᒃᑯᑦ ᓇᓗᓇᐃᒃᑯᑕᖃᔮᙱᑦᑐᑦ ᑐᒃᑐᐃᑦ 
ᑐᓯᐊᓪᓗᑦᑐᓕᖕᓂᑦ.  ᑕᒪᒃᑭᑦ ᐊᖑᑎᕕᐊᑦ ᐊᒻᒪ 
ᐊᕐᓇᓪᓗᑦ ᑐᒃᑐᐃᑦ ᑐᓯᐊᓪᓗᑦᑐᖃᕈᓐᓇᖅᑐᑦ.

 ᐃᓄᐃᑦ ᑐᓯᐊᓪᓗᑦᑐᖅᑖᕈᓐᓇᖅᐳᑦ, 
ᐃᒪᕆᐊᑦᑐᕐᒥ ᓂᕆᓂᕐᒧᑦ ᐆᑦᑎᓯᒪᙱᑦᑐᓂ 
ᐆᑦᑎᑦᑎᐊᖅᓯᒪᙱᑦᑐᓂᓪᓗ ᓂᕿᓂᒃ ᐆᒪᔪᓂᑦ 
ᑐᓯᐊᓪᓗᑦᑐᒥᑦ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᓕᖕᓂᑦ.

ᖃᓄᖅ ᐃᓄᖕᓂ 
ᖃᓂᒻᒪᒃᑎᑦᑎᕙᒃᐸᑦ?

 ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᐋᓐᓂᓕᖅᑎᑦᑎᓲᖑᕗᑦ ᐃᓄᖕᓂᑦ ᐊᔾᔨᐸᓗᖓᓐᓂ 
ᐆᑕᕐᓇᕐᓂᖃᖅᑐᒥᑦ, ᕿᐅᑲᑕᒡᓗᓂ, ᐊᐅᒃᑲᓐᓂᕐᓗᓂ, 
ᓂᕆᔪᒪᙱᓐᓂᕐᒥᑦ, ᓂᐊᖁᙳᓂᖅ ᐊᒻᒪᓗ 
ᓇᒡᒍᐊᒃᑯᑦ ᐋᓐᓂᐊᕐᓗᓂ.

 ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ ᐱᓕᕆᐊᖑᔪᓐᓇᖅᐳᖅ 
ᐃᓅᓕᓴᐅᑎᓄᑦ. ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᑲᒪᒋᔭᐅᙱᒃᑯᓂ, ᐃᓄᐃᑦ ᖃᓂᒻᒪᕐᔪᐊᕈᓐᓇᖅᐳᑦ. 
ᑲᒪᒋᔭᐅᙱᑦᑐᑦ ᑐᓯᐊᓪᓗᑦᑐᖅ, ᐃᒪᕆᐊᑦᑐᖅ 
ᑐᕌᕈᓐᓇᖅᐳᖅ ᐃᒻᒪᖕᓂᕐᒧᑦ ᖃᕋᓴᒥᒃ ᐊᒻᒪᓗ 
ᑐᓵᔪᓐᓃᕐᓂᕐᒧᑦ, ᐊᐅᓚᔾᔭᒍᓐᓇᐃᔾᔨᓗᓂ 
ᑐᖁᓗᓂᓘᓐᓃᑦ.

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᑐᓯᐊᓪᓗᑦᑐᖅ, 
ᐃᒪᕆᐊᑦᑐᖅ?
 ᓂᕿᖓᓂ ᐆᑦᑎᓂᕐᒥᑦ 

ᑐᖂᑦᑎᕙᒃᐳᖅ ᑐᓯᐊᓪᓗᑦᑐᒥᑦ 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᒥᑦ.  ᐆᑦᑎᓗᒍ ᓂᕿᖓ 
ᐆᓇᕐᓂᖅᓴᐅᔪᒥ 75°C-ᒥ.  ᑐᓯᐊᓪᓗᑦᑐᖅ, 
ᐃᒪᕆᐊᑦᑐᖅ ᑐᖁᑕᐅᕙᙱᓚᖅ ᖁᐊᖅᑎᑕᐅᓗᓂ, 
ᐳᔫᖅᑎᑦᑎᕕᐅᓗᓂ, ᕕᓂᒐᒨᖅᑕᐅᓂᖓᓂ 
ᓂᒃᑯᓕᐊᕆᓗᒍᓘᓐᓃᑦ.

 ᐃᓄᐃᑦ ᐱᔪᓐᓇᖅᐳᑦ ᑐᓯᐊᓪᓗᑦᑐᕐᒥ, ᐃᒪᕆᐊᑦᑐᕐᒥ 
ᐊᒃᑐᖅᓯᓂᕐᒥ ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᓂᑦ 
ᐋᒃᑐᐃᑎᓪᓗᒋᑦ ᐱᓗᕆᓗᒍᓘᓐᓃᑦ ᐆᒪᔪᕐᒥ 
ᑐᓯᐊᓪᓗᑦᑐᖃᖅᑐᒥᑦ. ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᑦ 
ᐃᓄᖕᓄᐊᕈᓐᓇᖅᐳᑦ ᐃᓄᐃᑦ ᑭᓕᖅᓯᒪᓂᖃᖅᑎᓪᓗᒋᑦ, 
ᐃᔨᒃᑯᑦ, ᖃᓂᒃᑯᑦ ᕿᖓᒃᑯᓪᓘᓐᓃᑦ. ᐊᒡᒑᒃᓯᒪᓗᑎᑦ 
ᑲᒪᒋᔭᖃᖅᑎᓪᓗᑎᑦ ᐋᒃᑐᐃᑎᓪᓗᑎᓘᓐᓃᑦ ᐆᒪᔪᒥᑦ 
ᐊᒻᒪᓗ ᐊᒡᒐᑎᑦ ᐅᐊᓴᑲᐅᑎᒋᓗᒋᑦ ᑭᖑᓂᐊᒍᑦ. 

 ᕿᒻᒥᓂᒃ ᕿᒥᕆᑦᑕᐃᓕᓗᑎᑦ ᓇᑭᑐᐃᓐᓇᑦᑎᐊᖅ 
ᐆᒪᔪᕐᒥᑦ ᐊᒃᑐᖅᑕᐅᓯᒪᓇᓱᒋᒍᕕᐅᒃ ᑐᓯᐊᓪᓗᑦᑐᒥᑦ.



ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?
 ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 

ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᖁᐱᕐᕈᐊᕐᔫᕗᑦ 
ᒪᒥᓴᕋᑦᓴᐃᑦ ᐋᓐᓂᐊᓕᖅᑎᑦᑎᔪᓐᓇᖅᑐᓂ 
ᐃᓄᖕᓂᑦ.  ᑖᒃᑯᐊ ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᑦ ᑲᑎᙵᓂᖃᒐᔪᒃᐳᑦ ᑰᑰᓯᓂᑦ 
ᐊᒻᒪᓗ ᐊᕿᒡᒋᕐᔪᐊᓂᑦ, ᑭᓯᐊᓂ ᒫᓐᓇᓕᓴᒥᑦ 
ᓇᓂᔭᐅᓯᒪᕗᑦ ᖃᔅᓯᐊᕐᔪᖕᓂ ᐅᒥᖕᒪᓂᑦ 
ᐃᖃᓗᒃᑑᑦᑎᐊᑉ ᕿᑭᖅᑖᓗᐊᑕ ᐊᒻᒪᓗ ᐃᑲᕼᐅᒃ 
ᕿᑭᖅᑖᓗᐊᑕ. 

 ᐃᓛᓐᓂᒃᑯᑦ ᐅᒥᖕᒪᐃᑦ ᑕᑯᒃᓴᐅᑎᑦᑎᕙᙱᓚᑦ 
ᓇᓗᓇᐃᒃᑯᑕᓂᑦ ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ 
ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ.  
ᓲᕐᓗ, ᐅᒥᖕᒪᒃ ᖃᓄᐃᙱᑦᑎᐊᖅᑰᔨᔪᖅ 
ᐅᕐᕈᐃᓐᓇᕈᓐᓇᖅᐳᖅ ᐊᒻᒪᓗ ᑐᖁᓗᓂ.

 ᐃᓚᖏᑦ ᐅᒥᖕᒪᑦ ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ 
ᖁᐱᕐᕈᐊᕐᔪᑦ ᐃᓗᓕᓕᑦ ᐱᖓᓱᓂ ᐆᒪᔪᓂᑦ 
ᖃᓂᒪᖅᑰᔨᔪᓐᓇᖅᐳᑦ ᓴᙲᖅᑰᔨᓗᑎᒡᓗ.  
ᐅᒥᖕᒪᒃ ᓴᙲᖅᑰᔨᒍᓂ ᖃᓂᒪᖅᑰᔨᒍᓂᓘᓐᓃᑦ, 
ᓂᕆᔭᐅᓪᓗᐊᙱᓚᖅ.

ᖃᓄᖅ ᐃᓄᖕᓂ 
ᖃᓂᒻᒪᒃᑎᑦᑎᕙᒃᐸᑦ?

 ᐃᓄᐃᑦ ᐊᐃᑦᑐᖅᑕᐅᔪᓐᓇᖅᐳᑦ 
ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᐊᒃᑐᐃᓗᑎᒃ 
ᐅᕕᓂᖓᓂ ᐊᒥᖓᓂᓪᓘᓐᓃᑦ ᐆᒪᔪᕐᓂᑦ 
ᖁᐱᕐᕈᐊᕐᔪᐃᑦ ᒪᒥᓴᕋᑦᓴᐃᖃᖅᑐᓂᑦ.  

 ᒥᑭᓐᓂᖅᐹᑦ ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ ᖁᐱᕐᕈᐊᕐᔪᐃᑦ 
ᒪᒥᓴᕋᑦᓴᐃᑦ ᐋᓐᓂᐊᖅᑖᖅᑎᑦᑎᔪᓐᓇᖅᐳᑦ 
ᐃᓄᖕᓂ ᑕᐃᔭᐅᔪᒥ ᖁᐱᕐᕈᐊᕐᔪᓂᒃ ᒪᒥᕋᑦᓴᓂ 
ᐃᒻᒪᖕᓂᕐᒥ.  ᖁᐱᕐᕈᐊᕐᔪᓂᒃ ᒪᒥᕋᑦᓴᓂ 
ᐃᒻᒪᖕᓂᖅ ᐱᑎᑦᑎᕙᒃᐳᖅ ᑎᓪᓕᒃᑕᖅᑐᕐᒥ, 
ᐅᖏᓚᖕᓂᕐᒥ ᐊᒻᒪᓗ ᐳᕕᓐᓂᕐᒥ ᐃᓄᒐᙳᐊᓂᑦ 
ᐊᒡᒐᓂᒡᓘᓐᓃᑦ. ᐃᓛᓐᓂᒃᑯᑦ ᑕᒪᓐᓇ 
ᖃᓂᒪᓐᓇᖅ ᐱᕐᔪᐊᖑᓂᖅᓴᐅᔪᓐᓇᖅᐳᖅ 
ᐊᒻᒪᓗ ᓇᒡᒍᐊᕐᓗᓕᖅᑎᑦᑎᓗᓂ ᐊᐅᖕᒥᓪᓘᓐᓃᑦ 
ᓱᐃᓐᓇᕈᓐᓇᕐᓗᓂ. 

 ᖁᐱᕐᕈᐊᕐᔪᓂᒃ ᒪᒥᕋᑦᓴᓂ ᐃᒻᒪᖕᓂᖅ 
ᐃᓅᓕᓴᖅᑕᐅᔪᓐᓇᖅᐳᖅ ᐃᓅᓕᓴᐅᑎᓄᑦ.

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒥᑭᓐᓂᖅᐹᑦ 
ᐃᔭᕈᕙᐅᔭᓕᖕᓂᑦ ᖁᐱᕐᕈᐊᕐᔪᑦ 
ᐃᓗᓕᓕᑦ ᐱᖓᓱᓂ ᐆᒪᔪᓂᑦ?

 ᑐᖁᖓᔪᓂ ᐅᒥᖕᒪᖕᓂ ᐊᒃᑐᖅᓯᕙᙱᓪᓗᑎᒃ. 

 ᐊᖑᓇᓱᒃᐸᙱᓪᓗᑎᑦ ᐅᒥᖕᒪᓂᑦ 
ᓴᙲᑦᑑᔮᖅᑐᓂ ᖃᓂᒪᔫᔮᕐᓗᓂᓘᓐᓃᑦ. 

 ᐊᖑᓇᓱᒃᑕᐃᓕᒋᑦ ᐃᒥᕐᓗᑎᓪᓘᓐᓃᑦ ᐃᒪᕐᒥ 
ᐃᓂᐅᔪᒥ ᑐᖁᖓᔪᖃᖅᑐᒥ ᐅᒥᖕᒪᓂᑦ.



ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?
 ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 

ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ ᐆᒪᔪᓂᒃ 
ᐅᒻᒪᕕᖃᖅᑐᑦ ᓇᓂᔭᐅᕙᒃᑐᓂ ᖃᔅᓯᒐᓚᖕᓂ 
ᐆᒪᔪᓂᑦ ᓄᓇᕗᒻᒥ.   ᐱᑕᖃᒐᔪᒃᑐᑦ ᓇᓄᕐᓂ, 
ᓇᑦᑎᕐᓂ ᐊᒻᒪᓗ ᑐᒃᑐᓂᑦ.  ᐱᑕᖃᙱᓐᓂᖅᓴᐅᔪᖅ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ ᐅᓂᒃᑳᕆᓯᒪᔪᓂ 
ᐊᐃᕕᕐᓂ ᐊᒻᒪᓗ ᐅᒥᖕᒪᓂᑦ.

 ᓇᓗᓇᐃᒃᑯᑕᖃᒐᔪᙱᑦᑐᑦ ᖃᓂᒪᓂᕐᒧᑦ ᐆᒪᔪᓂᒃ, 
ᑭᓯᐊᓂ ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ 
ᑲᑎᙵᓂᖃᑐᐃᓐᓇᕆᐊᓖᑦ ᓱᕋᐃᓂᐅᔪᓂᒃ ᐆᒪᔪᓂᑦ 
ᐆᒪᔪᓂᒃ ᐅᒻᒪᕕᖃᖅᑐᓂᑦ.

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ?
 ᐆᑦᑎᓂᖅ ᑐᖁᓴᐃᕙᒃᐳᑦ 

ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦᑐᓂᒃ.  ᐆᑦᑎᓗᒍ 
ᓂᕿᖓ ᐃᓗᐊᒍᑦ ᐆᓇᕐᓂᓕᖕᒥᑦ 75°C 
ᐅᖓᑖᓄᑦ.

 ᑯᐊᖅᓰᓂᖅ ᑐᖁᓴᐃᕙᒃᐳᑦ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦᑐᓂᒃ.  ᓂᕿᖓ 
ᖁᐊᖅᑎᑕᐅᔪᓐᓇᖅᐳᖅ -20°C-ᒥ ᐅᓪᓗᓪᓗᐊᓂᒃ 
ᐱᖓᓱᓂᑦ ᓂᕆᔭᐅᓚᐅᙱᓐᓂᖓᓂ ᐆᑦᑎᓯᒪᓇᒍ.

ᖃᓄᖅ ᐃᓄᖕᓂ 
ᖃᓂᒻᒪᒃᑎᑦᑎᕙᒃᐸᑦ?

 ᐃᓛᓐᓂᒃᑯᑦ 
ᓇᓗᓇᐃᒃᑯᑕᖃᖅᐸᙱᑦᑎᐊᖅᑐᑦ 
ᖃᓂᒪᓂᐅᔪᒥᒃ ᐃᓐᓇᐅᔪᓂᑦ, ᑭᓯᐊᓂ 
ᐃᓐᓇᐅᓂᖏᑦ ᐃᓚᖏᑦ ᖃᓂᒪᓂᖃᕈᓐᓇᖅᑐᑦ 
ᓲᕐᓗ ᐆᑕᕐᓇᕐᓂᐅᔪᒥᑦ.  ᓴᖅᑭᔮᕐᕕᐅᓂᖅ 
ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ 
ᐆᒪᔪᐃᑦ ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ 
ᐃᓱᒫᓘᑕᐅᙱᑦᑐᖅ ᑕᒪᒃᑭᒐᓚᖕᓄᑦ ᐃᓄᖕᓄᑦ.

 ᖁᐱᕐᕆᓐᓇᖅᑐᐃᑦ ᖁᐱᕐᕈᑯᓗᖏᓐᓂᒃ ᐆᒪᔪᐃᑦ 
ᓂᕿᖏᑦᑕ ᐅᕕᓂᐅᔭᖏᓐᓃᑦᑐᓂᒃ ᐱᒻᒪᕆᐅᓗᓂ 
ᐃᓱᒫᓘᑕᐅᔪᓐᓇᖅᐳᖅ ᓯᖓᐃᔪᓄᑦ ᐊᕐᓇᓄᑦ.  
ᐊᕐᓇᖅ ᓴᖅᑭᔮᕐᕕᐅᒍᓂ ᖁᐱᕐᕆᓐᓇᖅᑐᐃᑦ 
ᖁᐱᕐᕈᑯᓗᖏᓐᓂᒃ ᐆᒪᔪᐃᑦ ᓂᕿᖏᑦᑕ 
ᐅᕕᓂᐅᔭᖏᓐᓃᑦᑐᓂᒃ ᓯᕗᓪᓕᖅᐹᒥᒃ ᓯᖓᐃᓂᖓᓂ, 
ᓄᑕᕋᓛᖓ ᐃᓅᔪᓐᓇᖅᐳᖅ ᐊᔪᕈᑎᖃᕐᔪᐊᕐᓗᓂ 
ᐅᕝᕙᓘᓐᓃᑦ ᐱᓪᓚᕆᐅᔪᓂ ᐋᓐᓂᐊᕈᑕᐅᖃᑦᑕᖅᑐᒥᑦ 
ᐃᕐᓂᐊᓂᒃᑯᓂ.

C-20˚
-20˚ ᐅᓪᓗᓂᒃ 3-ᓂᒃ



ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ

 

ᖃᓄᐃᒻᒪᑦ ᐃᓱᒫᓗᓪᓗᐊᖅᐱᑕ?

 ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ ᐋᓐᓂᐊᕐᓇᐅᕗᖅ 
ᐱᑎᑕᐅᕙᒃᐳᖅ ᓱᓪᓕᓂᕐᓄᑦ.  ᐆᒪᔪᐃᑦ ᓱᓪᓕᓂᖃᖅᑐᑦ 
ᖃᓄᐃᑦᑑᔮᒐᔪᙱᓚᑦ.  ᐃᓛᓐᓂᒃᑯᑦ ᓱᓪᓕᓂᐅᔪᑦ ᒥᑭᓗᐊᕐᓂᑯᒧᑦ 
ᑕᑯᔭᒃᓴᐅᙱᓚᑦ.

 ᐃᓛᓐᓂᒃᑯᑦ, ᑭᓯᐊᓂ ᑕᐃᒪᐃᖏᓐᓇᖏᖦᖢᑎᒃ, ᐆᒪᔪᐃᑦ 
ᓱᓪᓕᓂᖃᖅᑐᑦ ᑕᑯᒃᓴᐅᓂᖃᖅᐳᑦ ᐅᑯᓂᖓ ᐋᒃᑐᖅᑕᐅᑎᓪᓗᒋᑦ:

 ᒥᑭᑦᑐᑦ ᖃᑦᑎᖕᓂᐅᔪᑦ ᐅᕝᕙᓘᓐᓃᑦ ᐴᑯᓗᖕᓂ 
(ᑕᐃᔭᐅᔪᑦ “ᕿᓕᖅᓯᓇᕐᓂ”) ᓄᑭᖏᓐᓂ ᐊᓪᓕᕈᕐᒥ, 
ᐅᖃᖓᓂ, ᐅᕝᕙᓘᓐᓃᑦ ᐴᒐᖓᓂ (ᓄᑭᕐᔪᐊᖓ 
ᐳᕙᐅᑉ ᐊᑖᓂ)

 ᐃᓇᓗᐊᖏᑦ ᐳᕕᖦᖢᑎᒃ ᓱᙴᔭᒐᓛᖕᓂᖃᖅᖢᑎᒃ

ᑭᓲᕙᒃ ᓇᓗᓇᐃᒃᑯᑕᐅᔪᑦ 
ᐆᒪᔪᓂᒃ ᓂᕿᖏᓐᓂᒃ 
ᖁᐱᕐᕈᓕᖕᓂᑦ ᐃᓄᖕᓂᑦ?
 ᖃᓂᒪᓂᖅ ᐱᒋᐊᕈᓐᓇᖅᐳᖅ ᖃᔅᓯᐊᕐᔪᖕᓂ ᐅᓪᓗᓂᑦ 

ᓂᕆᓚᐅᖅᑎᓪᓗᒋᑦ ᐊᒃᑐᖅᑕᐅᓯᒪᔪᒥ ᓂᕿᒥᑦ.  ᓯᕗᓪᓕᖅᐹᑦ 
ᓇᓗᓇᐃᒃᑯᑕᐅᔪᑦ ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ 
ᐅᑯᐊᖑᔪᓐᓇᖅᐳᑦ, ᒥᕆᐊᖅᓴᕐᓂᖅ, ᒥᕆᐊᙳᓂᖅ, 
ᐊᕿᑦᑐᖅᓱᕐᓂᖅ, ᐆᑕᕐᓇᕐᓂᖅ ᐊᒻᒪᓗ ᓈᒃᑯᑦ ᐋᓐᓂᐊᕐᓂᖅ.  

 ᓇᓗᓇᐃᒃᑯᑕᒃᑲᓐᓂᐅᔪᑦ ᐆᒪᔪᓂᒃ ᓂᕿᖏᓐᓂᒃ 
ᖁᐱᕐᕈᓕᖕᓂᑦ ᓴᖅᑭᑦᑐᓐᓇᖅᐳᑦ ᐅᓪᓗᓂ 8-15-ᓂ 
ᐊᓂᒍᖅᑎᓪᓗᒍ. ᐃᓄᐃᑦ ᓂᐊᖁᙳᔪᓐᓇᖅᐳᑦ, ᐆᑕᕐᓇᕐᓗᑎᒃ, 
ᕿᐅᑲᑕᒡᓗᑎᒃ, ᖁᐃᖅᓱᕐᓂᖅ, ᐃᔨᖏᑦ ᐳᕕᓪᓗᑎᒃ, ᓇᒡᒍᐊᖏᑦ 
ᐋᓐᓂᐊᕐᓗᑎᒃ, ᓄᑭᖏᑦ ᐋᓐᓂᐊᕐᓗᑎᒃ, ᐊᕿᑦᑐᖅᓱᕐᓂᖅ 
ᐊᓇᕈᓐᓇᐃᓪᓕᓂᕐᓘᓐᓃᑦ, ᐊᒻᒪᓗ ᐅᕕᓂᖓ ᐅᖏᓚᑲᑕᒡᓗᓂ.

 ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ 
ᐃᓅᓕᓴᖅᑕᐅᔪᓐᓇᖅᐳᖅ ᐃᓅᓕᓴᐅᑎᓄᑦ.  
ᐃᓅᓕᓴᖅᑕᐅᙱᒃᑯᓂ, ᐱᓪᓚᕆᐅᒃᑲᓐᓂᖅᑐᓂ 
ᐃᒻᒪᒃᑎᕈᓐᓇᖅᐳᑦ ᐱᑎᑦᑎᓗᓂ ᐊᑲᐅᙱᓕᐅᕈᑎᖃᓕᕐᓗᓂ 
ᐆᒻᒪᑎᖓᓂ ᐊᒻᒪᓗ ᐳᕙᖏᓐᓂᑦ, ᐊᒻᒪᓗ 
ᐊᑲᐅᙱᓕᐅᕈᑎᖃᕐᓂᖅ ᑎᒥᐅᑉ ᐊᐅᓚᓂᖓᓂ. ᐆᒪᔪᓂᒃ 
ᓂᕿᖏᓐᓂᒃ ᖁᐱᕐᕈᓕᖕᓂᑦ ᐃᓅᓕᓴᖅᑕᐅᙱᒃᑯᓂ 
ᑐᖁᑎᑦᑎᔪᓐᓇᖅᐳᖅ.

ᖃᓄᐃᓕᐅᕈᓐᓇᖅᐱᑕ 
ᐊᑦᑕᓇᔾᔭᐃᖅᓯᒪᓂᕐᒧᑦ 
ᐆᒪᔪᓂᒃ ᓂᕿᖏᓐᓂᒃ 
ᖁᐱᕐᕈᓕᖕᓂᑦ?
 ᐊᐃᕕᐅᑉ ᐅᖃᖏᑦ ᖃᐅᔨᓴᖅᑕᐅᑎᓪᓗᒋᑦ 

ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ 
ᓂᕆᓚᐅᙱᓐᓂᕐᓂ ᐆᑦᑎᓯᒪᙱᑦᑐᒥ 
ᓂᕿᖓᓂ.  ᑕᒪᓐᓇ ᐱᐅᓂᖅᐹᖑᕗᖅ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐆᒪᔪᓂᒃ 
ᓂᕿᖏᓐᓂᒃ ᖁᐱᕐᕈᓕᖕᓂᑦ.  ᓄᓇᕗᒻᒥ 
ᒐᕙᒪᒃᑯᑦ ᐊᑭᖃᙱᑦᑐᒥ ᐱᓕᕆᐊᖃᖅᐳᖅ 
ᖃᐅᔨᓴᐃᓂᕐᒧᑦ ᐊᐃᕕᕐᓂ ᐅᖃᖏᓐᓂᑦ. 
ᖃᐅᔨᒋᐊᕐᕕᒋᓗᒍ ᐊᖑᓇᓱᒃᑐᓕᕆᔨᒃᑯᓐᓂ 
ᐅᕝᕙᓘᓐᓃᑦ ᐋᓐᓂᐊᕕᖕᒧᑦ 
ᖃᐅᔨᒋᐊᒃᑲᓐᓂᕐᓂᕐᒧᑦ.

 ᓂᕿᖓ ᖃᐅᔨᓴᖅᑕᐅᑎᙱᒃᑯᕕᐅᒃ, ᐆᑦᑎᑦᑎᐊᕐᓗᒍ 
ᓂᕿᖓ ᓂᕆᓚᐅᙱᓐᓂᕐᓂᑦ. ᐆᑦᑎᓗᒍ ᑭᓯᐊᓂ 
ᐃᓱᖅᑕᐅᓕᕈᓂ/ᑲᔫᓗᓂ ᓂᕿᖓ ᐊᒻᒪᓗ ᐃᒪᖓ 
ᐊᐅᖕᓂᖃᕈᓐᓃᕐᓗᓂ (ᐃᓗᐊᒍᑦ ᐆᓇᕐᓂᐅᔪᒥ 
75°C ᐅᖓᑖᓄᑦ). ᓱᓪᓕᓂᖅ ᑐᖁᑕᐅᔪᓐᓇᙱᓚᖅ 
ᐃᒐᓇᖅᓯᐊᕆᓗᒍ, ᖁᐊᖅᑎᓪᓗᒍ ᓂᒃᑯᓕᐊᕆᓗᒍᓗ. 
ᑐᖁᑕᐅᔪᓐᓇᖅᐳᖅ ᑭᓯᐊᓂ ᐆᑦᑎᑦᑎᐊᕐᓗᒍ.

 ᓇᓅᑉ ᓂᕿᖓᓂ ᐆᑦᑎᑦᑎᐊᖅᓯᒪᓗᒍ ᓂᕆᕙᒡᓗᒍ.

 ᐃᓄᐃᑦ ᐱᔪᓐᓇᖅᐅᑦ ᐆᒪᔪᓂᒃ 
ᓂᕿᖏᓐᓂᒃ ᖁᐱᕐᕈᓕᖕᓂᑦ ᓂᕆᓂᕐᒥ 
ᐆᑦᑎᓯᒪᙱᑦᑐᓂ, ᐃᒐᓇᕐᒥᑦ (ᐃᒍᓇᖅ) 
ᐆᑦᑎᑦᑎᐊᖅᓯᒪᙱᑦᑐᒥᓪᓘᓐᓃᑦ 
ᓂᕿᒥᑦ ᓱᓪᓕᓂᖃᖅᑐᒥᑦ. ᓱᓪᓕᓂᖅ 
ᖃᓂᒻᒪᒃᑎᑦᑎᕙᒃᐳᖅ ᐃᓄᖕᓂᑦ.  

 ᐆᒪᔪᓂᒃ ᓂᕿᖏᓐᓂᒃ ᖁᐱᕐᕈᓕᖕᓂᑦ 
ᓇᓂᔭᐅᕙᒃᐳᑦ ᐊᐃᕕᕐᓂ ᐊᒻᒪᓗ ᓇᓄᕐᓂᑦ.  
ᑕᒪᕐᒥᒐᓚᐃᑦ ᓇᓄᐃᑦ 
ᖁᐱᕐᕆᓐᓇᖅᑑᑉ 
ᖁᐱᕐᕈᑯᓗᖏᓐᓂ 
ᓱᓪᓕᓂᖃᖅᐳᑦ.


